
INTERNASIONALE DEFINISIE VAN MAATSKAPLIKE WERK 

“Maatskaplike werk is ŉ praktykgebaseerde beroep en ŉ akademiese vakgebied, wat maatskaplike 
verandering en ontwikkeling, maatskaplike samehorigheid en die bemagtiging en bevryding van mense 
bevorder. Die beginsels van maatskaplike geregtigheid, menseregte, kollektiewe verantwoordelikheid 
en respek vir diversiteit vorm die kern van maatskaplike werk. Onderstut deur die teorieë van 
maatskaplike werk, die sosiale wetenskappe, die geesteswetenskappe en inheemse kennis, betrek 
maatskaplike werk mense en strukture om lewensuitdagings aan te pak en welstand te verbeter.” 
(Internasionale Federasie van Maatskaplike Werkers [IFSW] & Internasionale Vereniging van 
Maatskaplike Werk-skole [IASSW], 2014, https://www.ifsw.org/what-is-social-work/global-definition-of- 
social-work). 

 

MISSIE VAN DIE US DEPARTEMENT MAATSKAPLIKE WERK 
 

 
o Spesifieke fokus: 

 Die integrasie van teorie en praktyk, en kritiese denk- en 
ontledingsvaardighede binne ŉ plaaslike en ŉ globale konteks (gegrond op 
die standaarde van die Hoëronderwysraad [HOR] en die Wet op 
Maatskaplike en Geassosieerde Werkers [nr 10 van 1978 en wysigings]); 

 Noodsaaklike praktykgebaseerde en akademiese vaardighede vir die een- 
en-twintigste eeu [bepaal deur die internasionale definisie, die IFSW se 
Globale Agenda vir Maatskaplike Werk en Maatskaplike Ontwikkeling, en 
tersaaklike plaaslike beleide, wetgewing en konteksspesifieke situasies]; en 

 Eties-onderlegde gedrag (volgens die Etiese Kode van die Suid-Afrikaanse 
Raad van Maatskaplike Diensberoepe [SACSSP] en die IASSW se Globale 
Verklaring van Etiese Beginsels vir Maatskaplike Werk). 

o Generiese fokus: 
 Bekwaamhede wat vir enige werksomgewing in maatskaplike ontwikkeling 

en meer geskik is (dus nie slegs vir spesifieke welsynsorganisasies nie); 
 ŉ Verskeidenheid graduandi-kenmerke (soos om ŉ denkleier, betrokke 

burger, afgeronde individu en dinamiese beroepspersoon te wees). 

VEREISTES VAN DIE MAATSKAPLIKEWERKPROGRAM AAN DIE US 

- Akademies 
o Van 2024 af sal dit ŉ gekeurde program wees. Die keuringsbeleid is by die 

Departement Maatskaplike Werk beskikbaar. 
- Persoonlike eienskappe 

o Uitstekende mondelinge kommunikasievaardighede 
o Goeie skryfvaardighede 
o Selfgeldend, aanpasbaar, emosioneel volwasse, energiek, skeppend, geesdriftig 

oor maatskaplike geregtigheid en menseregte, en so meer 

http://www.sun.ac.za/english/faculty/arts/social-work
https://www.ifsw.org/what-is-social-work/global-definition-of-social-work
https://www.ifsw.org/what-is-social-work/global-definition-of-social-work


VOORGRAADSE PROGRAMINHOUD VIR MAATSKAPLIKE WERK (Raadpleeg die US Jaarboek) 

- Die B-graad in Maatskaplike Werk loop op ŉ professionele kwalifikasie uit. Studente registreer van hulle 
tweede jaar af by die SACSSP en as ŉ professionele maatskaplike werker ná graduering. 

- Teorie (lesing-gebaseer) en praktiese opleiding (by goedgekeurde welsynsorganisasies) van die eerste tot 
die vierde jaar 

- Gerig op die metodes van maatskaplike werk (individuele werk, groepwerk, gemeenskapswerk, 
beleidsvorming, toesig/bestuur/administrasie, navorsing); die teorieë van maatskaplike werk; toepaslike 
wette en wetgewing; aktuele maatskaplike kwessies en verskynsels tydens die menslike lewensiklus 

- Studente benodig ŉ sekere aantal krediete vir ondersteunende vakke (byvoorbeeld uit sielkunde en 
sosiologie/antropologie) om vir die derde en vierde studiejaar in te skryf. 

WAAROM IS DIE MAATSKAPLIKEWERKPROGRAM AAN DIE US UNIEK? 

- Studente doen ondervinding op deur veldplasings (praktika) in alle metodes van maatskaplike werk 
van hulle eerste tot hulle vierde jaar. 

- Die gestruktureerde praktikaprogram van die Departement is deur die HOR as een van die voorste in die 
land geëvalueer: 

o Studente is onder die toesig van geregistreerde maatskaplike werkers tydens hulle 
veldplasings en by die Universiteit; 

o Die Departement verskaf vervoer vir studente na hulle veldplasings toe. 
- Die diversiteit van die Departement se studente en ŉ waardegedrewe onderrig- en leerfilosofie is 

kenmerkend van die Departement. 
- Alumni van die Departement is gesog in die praktyk (soos deur onlangse aanstellings bewys word 

– spesifieke voorbeelde is by die Departement beskikbaar). 
- Die Departement word hoog aangeslaan in die akademiese en die praktiese omgewing en op plaaslike, 

streeks- en internasionale vlak. Enkele onlangse voorbeelde: 
o 2014 en 2017: Dit is die enigste departement in die land wat twee Stals-pryse van die Suid-Afrikaanse 

Akademie vir Wetenskap en Kuns vir internasionaal-bekroonde publikasies deur personeellede wat 
tot die wetenskap in Suid-Afrika, Afrika en die wêreld bydra, ontvang. 

o 2018: ŉ Personeellid ontvang die hoogste navorsingsgradering ooit (as internasionaal-bekroonde 
navorser) vir ŉ voltydse akademikus in maatskaplike werk van die Suid-Afrikaanse Nasionale 
Navorsingstigting. 

o 2019: ŉ Personeellid ontvang die toekenning vir opkomende akademikus van die jaar en ŉ ander lid 
word as navorser van die jaar deur die Vereniging van Suid-Afrikaanse Maatskaplike Werk- 
onderwysinstellings (ASASWEI) aangewys. 

o 2019: ŉ Voorgraadse student ontvang haar B-graad in Maatskaplike Werk cum laude en word 
benoem vir die Universiteit Stellenbosch se Visekanselierstoekenning. 

o 2019 en 2020: Nagraadse studente van die Departement ontvang studiebeurse van meer as R1 
000 000 van private en semistaatskenkers/-instellings (buiten vir die staatstudiebeurse wat deur 
die Universiteit gefinansier word). 

LOOPBAANOPSIES MET ’N US GRAAD IN MAATSKAPLIKE WERK 

- As ŉ maatskaplike werker in omgewings soos: die Departement van Maatskaplike Ontwikkeling; die 
Departement van Korrektiewe Dienste; die weermag; die Suid-Afrikaanse Polisiediens; hospitale, die 
Departement van Onderwys of by skole; die Departement van Openbare Werke; plaaslike regerings; 
algemene nieregeringsorganisasies (NRO’s); gespesialiseerde en internasionale NRO’s; kinderbeskerming; 
gesinsbewaring; jeugwerk; werk met bejaardes; middelafhanklikheid; geestesgesondheid; ongeskiktheid; 
primêre gesondheidsorg; werknemerbystandsprogramme; privaat praktyk 

- Spesialisering op gebiede soos: forensiese maatskaplike werk; kliniese maatskaplike werk; mediese 
maatskaplike werk; maatskaplike werk in skole; statutêre maatskaplike werk; sportverwante maatskaplike 
werk; finansiële maatskaplike werk; gesins- en huweliksvoorligting; traumaberading; aannemings; 
proefbeampte; bestuur en toesig; gemeenskapsontwikkeling; bemiddeling; lewensafrigting; spelterapie; 
beleidsontwikkeling; navorsing 

- Met bykomende nagraadse diplomas/grade (en met spesifieke voorgraadse vakke aan die US), is 
loopbane in ŉ verskeidenheid vakgebiede moontlik, soos: sielkunde; regsgeleerdheid; opvoedkunde; 
bemarking; sosiologie; antropologie; menslikehulpbronbestuur; openbare en ontwikkelingsbestuur; 
ondernemingsbestuur; organisasie-ontwikkeling 

- Oordraagbaarheid en aanstelbaarheid: Die B-graad in Maatskaplike Werk aan die US word geredelik deur 
ander universiteite en werkgewers van regoor die wêreld aanvaar (raadpleeg ons webwerf). 

